
kalangan para pelajar, maka kepelbagaian kaedah dan strategi pengajaran yang 

diamalkan oleh para guru merupakan suatu langkah yang bijak. 

Justeru itu, kajian ini akan menumpukan kepada adakah penghasilan MPK bagi 

mata pelajaran Pengajian Keusahawanan dapat membantu memudahkan proses 

pembelajaran pelajar. 

1.4 Tujuan Kajian 

Dalam konteks pendidikan, amalan pengajaran yang berkesan merupakan satu 

proses yang melibatkan pengetahuan isi kandungan dan kepakaran pedagogi. 

Sungguhpun begitu terdapat bidang ilmu yang luas untuk membantu kita menjayakan 

pengajaran dan pembelajaran yang lebih efektif dan berkesan serta amalan-arnalan yang 

terbukti (Edmons, 1982). 

Dalam kajian ini satu modul pembelajaran kendiri (MPK) dihasilkan bertujuan 

untuk membantu memudallkan proses pembelajaran pelajar-pelajar dalam mata 

pelajaran Pengajian Keusahawanan. Untuk mencapai tujuan ini, kajian akan 

menumpukan kepada aspek pedagogi. Aspek pedagogi ini juga berkait rapat dengan 

aspek teknologi di mana bahan-bahan pembelajaran yang berbentuk perisian komputer 

digunakan di dalam pendekataan pengajaran dan pembelajaran. 

